
GOUVÈNÈ CUOMO ANONSE YON PWOGRAM SIBVANSYON POU KOMINIKASYON LÈ GEN IJANS NAN 

ETA A POU $75 MILYON DOLA 

Sibvansyon pou Kominikasyon Entewoperabilite Pral Ede 23 Konte Amelyore Sistèm Kominikasyon pou 

Ijans yo 

Nouvo Finansman Jodi a Ap Ajoute sou $122 Milyon Dola nan Seri Sibvansyon pou Kominikasyon pou 

Ijans ki Te Genyen Anvan 

 

Jodi a, Gouvènè Andrew M. Cuomo te anonse $75 milyon dola nan finansman sibvansyon leta pral 

disponib sou fòm Sibvansyon pou Kominikasyon Entèwoperabilite (SICG) nan eta a pou ede konte yo 

ranfòse epi amelyore sistèm kominikasyon pou ijans yo, sitou avèk ogmantasyon fonksyon kominikasyon 

yo avèk konte toupre yo ak premye sekouris yo. Sou premye de seri finansman SICG, yo te bay $122 

milyon dola pou konte yo ki toupatou nan eta a. 

 

Gouvènè Cuomo di konsa, “Eksperyans nou nan dènye kèk ane yo te montre nou kapasite pou kominike 

avèk efikasite ak rantabilite nan tout nivo gouvènman an enpòtan anpil pou prepare epi reponn yon 

ijans. Sibvansyon sa yo ap bay finansman ki nesesè pou amelyore sistèm kominikasyon pou ijans 

toupatou nan eta a, epi yo se yon envestisman enpòtan nan gouvènman lokal nou yo. Mwen ankouraje 

rejyon yo pou yo pran avantaj nan opòtinite sa a, ki pral sipòte travay premye sekouris nou yo nan yon 

ijans epitou ki pral pi byen pwoteje Nouyòkè yo.” 

 

Pwogram SICG se yon sibvansyon konpetitif sou plizyè ane, ki finanse avèk Kont Kominikasyon Sekirite 

Piblik Eta a (sètadi, revni frè siplemantè nan telefòn selilè) ki konsantre sou angajman avèk patnarya 

rejyonal, òganize administrasyon an epi aplike pwosedi operasyon ant konte yo ak premye ajans 

sekouris yo. Menm jan avèk finansman sibvansyon SICG anvan an, aplikasyon SICG sa yo dwe konsène 

kominikasyon pou ijans nan nivo repons nan plizyè jiridiksyon ak ajans, tankou ajans Eta a, epi yo dwe 

itilize teknoloji ki pa gen brevè, teknoloji lib ki baze sou estanda, ak ekipman. 

 

Manm Komisyon Jerome M. Hauer di konsa, “Sibvansyon sa yo enpòtan pou amelyore kominikasyon 

pou ijans avèk acha ekipman fòmasyon ak desantralizasyon. Lè nou konekte sistèm Konte a ak sistèm 

rejyonal yo ansanm, repons pou katastwòf natirèl nan gwo echèl ak katastwòf moun lakòz pral amelyore 

anpil.” 

Seri sibvansyon sa a ap kontinye pwosesis premye de seri sibvansyon Kominikasyon pou 

Entèwoperabilite, ki te detèmine apwòch rejyonal Eta a nan entèwoperabilite ak pi bon kolaborasyon 

pami ajans lokal yo ak ajans leta yo. Answit, li pral konsantre sou diminisyon diferans yo nan 

kominikasyon entèwoperab lè li amonize acha teknoloji avèk itilizasyon operasyonèl premye sekouris yo, 

ki bay fondasyon ki nesesè pou reyalize nivo siperyè entèwoperabilite. 

 

Òganizasyon Sekirite Piblik Konte a ki pa t resevwa sibvansyon SICG anvan anba Seri 1 oswa Seri 2 ka 

aplike pou apeprè $6 milyon dola nan finansman nan pwogram SICG pou fasilite devlopman, gwoupman, 

ak/oswa pi bon operasyon kominikasyon sekirite piblik pou sipòte epi amelyore kominikasyon 

entèwoperab pou premye sekouris yo. 

 

Konte ki pa t resevwa sibvansyon SICG anvan anba Seri 1 oswa Seri 2 epi ki kalifye pou Seri 3 se: 

 

# Konte 

1 Allegany 

2 Broome 

3 Cattaraugus 

4 Cayuga 

5 Chenango 

6 Columbia 

7 Dutchess 

8 Franklin 

9 Fulton 

10 Hamilton 

11 Herkimer 

12 Jefferson 

13 Lewis 

14 Livingston 

15 Montgomery 

16 Oneida 

17 Oswego 

18 Putnam 

19 Saratoga 

20 Schenectady 

21 Seneca 

22 St Lawrence 

23 Westchester 

 

Yo dwe resevwa aplikasyon yo anvan 30 septanm 2013 anvan 5:00 P.M. Ou kapab soumèt aplikasyon yo 

sou fòm elektwonik ba dhsesoiec@dhses.ny.gov oswa pa lapòs nan adrès:  

Robert Barbato, Director 

DHSES Office of Interoperable and Emergency Communications  

State Campus, Building 7A, Suite 710  

1220 Washington Avenue  

Albany, New York 12242  

 

Pou jwenn plis enfòmasyon ak detay sou kondisyon pou kalifye, ale sou sitwèb DHSES nan 

http://www.dhses.ny.gov/oiec/grants/  

### 

 

W ap jwenn lòt nouvèl nan sit wèb  www.governor.ny.gov 

Eta New York | Executive Chamber | press.office@exec.ny.gov | 518.474.8418 

 
 


